
Verwysing:  20231205-410 

 

 

Strategiese Mensbestuursminuut: 0015/2023 

 

Aan:  Adjunk-direkteurs-generaal, Hoofdirekteure, Direkteure, Kringbestuurders, Hoofde: Bestuur 

en Beheer, Hoofde: Distrikskurrikulumondersteuning, Hoofde: Distriksleerderondersteuning, 

Prinsipale en alle opvoeders 

 

Onderwerp: Ondertekening van posbeskrywings deur skoolgebaseerde opvoeders, terapeute, 

beraders, sielkundiges en hoofonderwysterapeute/-beraders 

 

1. Opeenvolgend tot Strategiese Mensbestuursminuut 0008/2018, gedateer 24 Oktober 2018, is 

Kollektiewe Ooreenkoms 2 van 2020, “Gehaltebestuurstelsel (GBS) vir skoolgebaseerde 

opvoeders”, gedateer 17 September 2020, en Kollektiewe Ooreenkoms 2 van 2022, 

“Gehaltebestuurstelsel (GBS) vir skoolgebaseerde onderwysterapeute, beraders en 

sielkundiges wat ingevolge die Wet op die Indiensneming van Opvoeders aangestel is”, 

gedateer 23 November 2022, deur die Raad op Arbeidsverhoudinge in die Onderwys 

(RAVO) onderteken. 

 

2. Benewens die ondertekening van hierdie twee kollektiewe ooreenkomste, is die 

Personeeladministrasiemaatreëls (PAM), soos in Staatskoerant No. 46879 van 

09 September 2022 gepubliseer, ook gewysig. 

 

3. Hierdie minuut vervang en herroep dus Strategiese Mensbestuursminuut 0008/2018 en bring 

die twee bogenoemde kollektiewe ooreenkomste in ooreenstemming met die PAM. 

 

4. Die kernpligte en -verantwoordelikhede van opvoeders op posvlak 1 tot 4 word op bladsy 29 

tot 46 van die hersiene PAM uiteengesit. 

 

5. Die kernpligte en -verantwoordelikhede van skoolgebaseerde opvoeders word as volg in die 

PAM omskryf: 

(a) Bylae A.2 Onderwyser 

(b) Bylae A.3 Senior onderwyser 

(c) Bylae A.4 Meesteronderwyser 

(d) Bylae A.5 Departementele hoof 

(e) Bylae A.6 Adjunkprinsipaal 

(f) Bylae A.7 Prinsipaal 

6. Kollektiewe Ooreenkoms 2 van 2022 verskaf die generiese posbeskrywing vir ’n 

skoolgebaseerde onderwysterapeut, berader, sielkundige en hoofonderwysterapeut/ 

-berader en is as Bylae A 9 aangeheg. Let asseblief daarop dat onderrig nie ’n kernprestasie-

area vir opvoeders in hierdie kategorie is nie. 

 

7. Die kringbestuurder, as die direkte toesighouer van die prinsipaal, moet die posbeskrywings 

saam met alle prinsipale in hul onderskeie kringe onderteken. 

 

8. Prinsipale moet seker maak dat alle opvoeders by hul skole hul posbeskrywings saam met hul 

betrokke toesighouers (departementele hoofde en adjunkprinsipale) onderteken. 

 

9. Die posbeskrywing van ’n skoolgebaseerde onderwyssielkundige word deur die senior 

sielkundige in die distrik, wat die direkte toesighouer is, onderteken. In die afwesigheid van 

die skoolgebaseerde hoofonderwysterapeut/-berader, sal die onderwysterapeutspesialis in 

die distrik hierdie funksie vervul.  

 

10. Die posbeskrywing van ’n skoolgebaseerde onderwyssielkundige word deur die senior 

sielkundige in die distrik, wat die direkte toesighouer is, onderteken.  

 

11. Die ondertekening van alle posbeskrywings moet jaarliks teen 31 Januarie afgehandel wees. 

 

12. Ten einde aanspreeklikheid binne die departement te versterk, word hiermee versoek dat 

kringbestuurders en prinsipale seker maak dat skole aan hierdie opdrag voldoen.  

 

13. Afskrifte van die posbeskrywingsdokumente is aangeheg. 

 

14. Bring asseblief die inhoud van hierdie minuut onder die aandag van alle distriksdirekteure, 

kringbestuurders, prinsipale, skoolbestuurspanne, opvoeders asook alle tersaaklike 

distriksamptenare. 

